
Cerbydau Hacni 

 

1.0 PWRPAS YR ADRODDIAD 
 

1.1 Adolygu’r ffioedd tariff presennol ar gyfer cerbydau hacni (tacsis).  
 

2.0 CRYNODEB GWEITHREDOL 
 

2.1 Yn dilyn cais gan yrrwr trwyddedig i adolygu’r ffioedd tariff presennol, mae 
swyddogion wedi drafftio cynigion i ymgynghori arnyn nhw. 
 

3.0 PŴER I WNEUD Y PENDERFYNIAD 
 

3.1 Deddf Llywodraeth Leol (Darpariaethau Amrywiol) 1976. 
 

4.0 GWYBODAETH GEFNDIR 
 

4.1 Mae Adran 65 Deddf Llywodraeth Leol (Darpariaethau Amrywiol) 1976 (“y 
Ddeddf”) yn caniatáu i’r Cyngor osod cyfraddau neu ffioedd yn y sir mewn 
cysylltiad â llogi cerbyd. 
 

4.2 Cafwyd cais gan ddeiliad trwydded i gynyddu'r holl dariffau a ffioedd 
ychwanegol o 10%, gan ddefnyddio chwyddiant fel marciwr.  Y cyfiawnhad 
a gyflwynwyd yn rhan o’r cais oedd:  
 

i. Yn ystod y 12 mis diwethaf mae costau wedi parhau i gynyddu ar 
gyfradd frawychus, ac mae lefel chwyddiant ar hyn o bryd dros 10%, 
cynnydd mewn cyflogau sy'n uwch na chwyddiant, costau garejys yn 
cynyddu a chostau trydan yn cynyddu dros 50%. 

ii. Mae gostwng y terfyn cyflymder o 30mya i 20mya hefyd ar fin 
digwydd ar 17 Medi. Bydd hyn yn cynyddu amseroedd teithio. Gan 
fod tacsis yn codi tâl fesul milltir bydd y gyrwyr yn ennill llai bob awr 
oherwydd byddan nhw’n teithio llai o filltiroedd. 


 



iii. Talu â cherdyn – mae mwy o gwsmeriaid nag erioed yn dymuno talu 
â cherdyn, mewn gwirionedd mae hyn yn ostyngiad o 2-3% yn y pris 
o ganlyniad i ffioedd prosesu. 

 
4.3 O ganlyniad i'r cais am adolygiad o brisiau, mae Swyddogion wedi achub ar 

y cyfle i ymgynghori â phob deiliad trwydded ar y cynnig a gafwyd, er mwyn 
deall a oes cefnogaeth gyffredinol gan y fasnach i godi’r ffi ar hyn o bryd. O 
blith 280 o yrwyr trwyddedig, cawsom ni 56 o ymatebion ac yr oedd 47 
ohonyn nhw o blaid codi’r ffi, sy’n ddigon ym marn Swyddogion i fwrw 
ymlaen ag adolygiad o ffioedd. 
 

4.4 O ganlyniad i'r ymgynghoriad â deiliaid trwyddedau, cyflwynwyd cynigion 
eraill y gellir eu gweld yn Atodiad A. Fel y gwelwch, yr oedd llawer o 
amrywiadau, gormod ar gyfer yr adolygiad hwn. 
 

4.5 Bydd yr Aelodau'n ymwybodol bod Ymgynghorydd wedi cynnal adolygiad 
cynhwysfawr o gerbydau hacni yn ystod 2022, a argymhellodd fabwysiadu 
methodoleg ar gyfer cyfrifo ffioedd tocynnau yn y dyfodol. Fodd bynnag, er 
mwyn gallu defnyddio'r fethodoleg, mae angen data gan ddeiliaid trwydded 
i fwydo i mewn i'r cyfrifiad ac mae ymgysylltiad gan y fasnach yn hollbwysig 
er mwyn i'r fethodoleg fod yn effeithiol.  Mae'r broses hon wedi dechrau ond 
bydd yn cymryd peth amser i gael digon o ddata i gael effaith/canlyniad 
ystyrlon.  Heb y data hwn, gwnaeth yr Ymgynghorydd argymell defnyddio'r 
Mynegai Prisiau Manwerthu ar gyfer Moduro yn adnodd i gynyddu/gostwng 
ffioedd. Efallai yr hoffai Aelodau nodi bod prisiau tocynnau National Rail 
hefyd yn gysylltiedig â data’r Mynegai Prisiau Manwerthu, h.y. nid moduro 
yn unig, sy’n cael ei ryddhau bob mis Gorffennaf. 
 

4.6 Y Mynegai Prisiau Manwerthu cyfredol ar gyfer Moduro ym mis Awst 2023 
yw 4.8%. 
 

4.7 Mae’r tariff presennol ar gyfer Sir Ddinbych ynghlwm yn Atodiad B. 
 

4.8 Dylai’r Aelodau nodi, er bod y Cyngor yn gosod y tabl ffioedd, gall 
perchennog cerbyd hacni godi llai o ffi ar gwsmer; y pris sydd wedi’i osod 
yw’r uchafswm a ganiateir yn unig. 

 
5.0 YSTYRIAETHAU 

 
5.1 Cafodd y “tabl ffioedd” presennol ei newid ddiwethaf ym mis Gorffennaf 

2022. 
 

5.2 Mae’r ffioedd am bellter yn cael eu defnyddio i greu “tabl cynghrair” o 
brisiau tacsi ledled y DU, sy’n cael ei greu gan y  Private Hire and Taxi 
Monthly https://www.phtm.co.uk/newspaper/taxi-fares-league-tables. 

https://www.phtm.co.uk/newspaper/taxi-fares-league-tables


Mae’r cymariaethau’n seiliedig ar siwrnai o ddwy filltir ar y tariff arferol ac 
nid yw’n cynnwys unrhyw ffioedd ychwanegol.  Safle “1” yw’r drutaf. 
 

5.3 Yn seiliedig ar ffioedd presennol, mae Sir Ddinbych wedi’u rhestru yn y “tabl 
cynghrair”, ym mis Awst 2023 fel a ganlyn yn y tabl isod: 
 

RHIF SAFLE YN Y DU 
GYFAN 

RHIF SAFLE YNG 
NGHYMRU 

RHIF SAFLE YNG 
NGOGLEDD CYMRU 

288 14 3 

 
 
5.4 Pe bai'r Aelodau o blaid cefnogi cynyddu ffioedd yn seiliedig ar y cynnig a 

gafwyd fel y nodir yn 4.2 uchod, byddai'n gyfystyr â chynnydd o 10% yn yr 
uchafsymiau ffioedd. Fel arall, pe bai Aelodau o blaid cefnogi cynyddu 
ffioedd yn seiliedig ar y Mynegai Prisiau Manwerthu ar gyfer Moduro, fel yr 
argymhellwyd yn flaenorol, byddai'n gyfystyr â chynnydd o 5% yn yr 
uchafsymiau ffioedd (mae'r gyfradd ganrannol wedi'i thalgrynnu o 4.8%).   
 

5.5 Er hwylustod, cyfeiriwch at Atodiad C i weld beth fyddai pob cynnig yn ei 
olygu o ran tariff, eitemau ychwanegol a siwrnai 2 filltir ynghyd â manylion 
uchafswm ffioedd presennol ar gyfer siwrneiau ar gyfer chwe Sir Gogledd 
Cymru. 
 

5.6 Pe bai'r Aelodau'n penderfynu cefnogi cynyddu’r ffioedd presennol, mae 
Swyddogion yn cynnig cyflwyno ymgynghoriad cyhoeddus drwy gyhoeddi'r 
hysbysiad statudol gofynnol ar gyfer amrywiadau i'r tariff.  Mae’n rhaid i'r 
hysbysiad hwn ymddangos mewn un papur newydd lleol sy’n cael ei 
ddosbarthu yn y Sir a nodi’r tariff newydd arfaethedig.  Mae isafswm cyfnod 
statudol o 14 diwrnod ac mae Swyddogion yn cynnig cynnal hwn am gyfnod 
o 28 diwrnod.  Bydd yr hysbysiad yn nodi sut a ble y gellir gwneud 
gwrthwynebiadau ynghyd â dyddiad penodol y bydd y tariff yn dod i rym, os 
nad oes gwrthwynebiadau. 
 

5.7 Os na cheir unrhyw wrthwynebiadau yn ystod y cam hwn, bydd y ffioedd 
newydd yn dod i rym ar ôl i’r hysbysiad cyhoeddus ddod i ben h.y. y dyddiad 
a nodir.  Fodd bynnag, os ceir gwrthwynebiadau yn ystod y cam hwn, mae’n 
rhaid eu dwyn yn ôl i'r Pwyllgor Trwyddedu i'w hystyried ymhellach ar gyfer 
tariff terfynol a dyddiad gweithredu. 
 

5.8 Dylai Aelodau nodi y bydd unrhyw dariff terfynol yn gofyn am Benderfyniad 
Dirprwyedig Aelod Arweiniol i sicrhau bod y Cyngor yn bodloni ei 
rwymedigaethau cyfansoddiadol. 

 
5.9 I grynhoi, gofynnir i’r Aelodau ystyried un o’r dewisiadau canlynol: 

 



 Cadw'r tabl ffioedd presennol; 

 Cefnogi'r cynnig a gafwyd i gynyddu'r tariff o 10%; 

 Cynyddu'r tariff yn unol â'r Mynegai Prisiau Manwerthu ar gyfer 
Moduro fel yr awgrymodd yr Ymgynghorydd; 
 

 
6.0 ARGYMHELLIAD 

 
6.1 Ar ôl ystyried yr holl wybodaeth sydd ar gael, argymhellir bod yr Aelodau'n 

cyfarwyddo'r Swyddogion i ymgynghori ar weithredu cynnydd i'r tariff o 5% 
(wedi'i dalgrynnu i'r ganran gyfan agosaf) yn unol â'r Mynegai Prisiau 
Manwerthu ar gyfer Moduro. 
 

6.2 Caiff aelodau eu hatgoffa y gallan nhw ddewis gweithredu mewn ffordd 
wahanol h.y. gwneud dim drwy gadw’r tabl ffioedd presennol, neu gefnogi 
cynnig y gyrrwr. 
 

6.3 Awdurdodi swyddogion i fwrw ymlaen â hysbysiad statudol sydd â dyddiad 
gweithredu o leiaf 28 diwrnod ar ôl cyhoeddi'r hysbysiad. 
 

6.4 Rhoi cyfarwyddyd i swyddogion baratoi adroddiad ar gyfer cyfarfod nesaf y 
Pwyllgor Trwyddedu os ceir unrhyw wrthwynebiadau ar ôl yr hysbysiad 
statudol. 


